
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২০
মানসিংহ।



পুত, আমারে কহিল ভূত, ভালমতে ভূত দেখাইব। পাতশাহী সরঞ্জাম, যত আছে ধুমধাম, ভূত দিয়া সব লুটাইব॥ যতেক বেদের মত, সকলি হইল হত, নাহি মানে আগম পুরাণ। মিছা মালা ছিলি মিলি, মিছা জপে ইলি মিলি, মিছা পড়ে কলমা কোরাণ॥ যত দেবতার মঠ, ভাঙ্গি ফেলে করি হঠ, নানামতে করে অনাচার। বামণ পণ্ডিত পায়, থুথু দেয় তার গায়, পৈতা ছেড়ে ফোটা মোছে আর॥ এত বলি মহামায়া, দিয়া তারে পদ ছায়া, রক্ষাহেতু জয়ারে রাখিলা। ডাকিনী যোগিনী ভূত, ভৈরব বেতাল দূত, সঙ্গে লয়ে সহরে চলিলা॥ জয়া নিজগণ লয়ে, রহিল রক্ষক হয়ে, আনন্দে রহিল মজুন্দার। মোগলে ছুইতে যায়, ভূতে ঢেকা মারে তায়, ব্রহ্মদৈত্য করয়ে প্রহার॥ যবনের ধুমধাম, ভূত হাঁকে হুম হাম, মহামারি পড়িল মশানে। কহে রায় গুণাকর, অন্নপূর্ণা দয়া কর, পরীক্ষিত তনু ভগবানে॥






অন্নপূর্ণা সৈন্যবর্ণন।





ধূধূ ধম ধম, ঝমক ঝমক ঝমক ঝম, ঘন২

নৌবত বাজে। ঝাঁগড় ঝাঁগড়, গড় গড় গড়

গড়, দগড় রগড় ঘন ঝাঁজে। হান হান

হাঁকা শত শত বাঁকা, বাঁক কটার বিরাজে

কত কত হাজী, কত কত কাজী, ধাইল

ছাড়ি নমাজে॥ বড় বড় দাড়ী চামর

ঝাড়ী, গোঁফ উঠে শির তাজে॥ গোলা

ধম ধম, গোলী ঝম ঝম, গম গম তোপ

আবাজে॥ ঝন ঝন ঝনন, ঠন ঠন ঠনন

		 এই পাতা শেষ সম্পাদিত হয়েছে ১৭:৪৪টার সময়, ২৭ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

